
Жаһандану жағдайындағы ұлттық бəсекегеқабілеттілікті қалыптастырудың 
теориялық аспектілері

Жаһандану жағдайында əлемдік экономикада болып жатқан инновация мен техникалық прогрестің 
дамуына байланысты сапалық өзгерістер, елдер, аймақтар, кəсіпорындар арасындағы бəсекелік күресті 
өршіктіре түсе отырып, өндірушілердің бəсекегеқабілеттілігін мемлекеттің күшіне айналуына ықпал жа-
сайды. Мақалада жаһандану жағдайындағы ұлттық бəсекеге қабілеттілікті қалыптастырудың теориялық 
аспектілері қарастырылып отыр. Автормен бəсеке мен бəсекегеқабілеттіліктің қағидалары, қайнар көздері 
мен факторларының мəндері ашылды. Отандық жəне шетелдік ғалымдардың көзқарастарына талдаулар 
жасалды. Сондай-ақ ұлттық бəсекегеқабілеттіліктің мəніне авторлық тұрғыда анықтама берілді. Осыған 
орай, ұлттық бəсекегеқабілеттілік дегеніміз - біздің ойымызша, елдің даму бағытына қарай, экономиканың 
шектеулі ресурстарды тиімді пайдалана отырып, инновациялық технологияларды қолдануға негізделген, 
елді сапалы білім, дамыған əлеуметтік жəне өндірістік инфрақұрылым жəне экономикалық өсудің 
жоғарғы қарқындарымен қамтамасыз ете алу қабілеті. Автормен бəсекегеқабілеттіліктің əрбір деңгейінің, 
аймақтың, кəсіпорынның, өнімнің бəсекегеқабілеттілік деңгейін арттыруға ықпал ететін факторларының 
мəндері мен олардың өзара байланысы қарастырылды. Кəсіпорынның бəсекегеқабілеттілік деңгейі тəуелді 
болатын негізгі жəне шешуші элементтері айқындалды. Сондай-ақ ғаламдық бəсекегеқабілеттілікті 
бағалаудың критерийлері мен ондағы Қазақстанның орны мен рөлі жөнінде айтылды.

Түйін сөздер: ұлттық бəсекегеқабілеттілік, аймақтық бəсекегеқабілеттілік, кəсіпорынның бəсекеге-
қабілеттілігі, өнімнің бəсекегеқабілеттілігі, инновация, экономикалық өсу қарқыны.

E. E. Zhusipova
Theoretical aspects of national competitiveness in a globalization conditions 

Qualitative changes, associated with the development of innovation and technological progress in the 
world economy in the context of globalization, sharpen competition between countries, regions, enterprises, 
contributing to the fact that producers’ competitiveness becomes a force of the state.

This article deals with theoretical aspects of national competitiveness in a globalizing world. The authors 
reveal the criteria, sources and factors that determine the essence of competition and competitiveness in general. 
The theory and views of domestic and foreign scientists are presented and analyzed, as well as the author’s 
approach to the defi nition of national competitiveness. Accordingly, the national competitiveness, in our opinion, 
is the ability of the economy to provide the country with high rates of economic growth achieved through the 
application of innovative technologies, while making effi cient use of the limited resources , quality education 
and social and industrial infrastructure, depending on the direction of the country . The authors examined the 
substance of each level of competitiveness and the factors contributing to increase of competitiveness of the 
region, businesses , products, their relationship . The main and key elements, that determine the competitiveness 
of enterprises, and a criteria for evaluating the global competitiveness index , the place and role of Kazakhstan 
in it are analyzed.

Keywords: national competitiveness, regional competitiveness, enterprise competitiveness, product 
competitiveness, innovation, economic growth.

Э.Е. Жусипова 
Теоретические аспекты формирования национальной конкурентоспособности 

в условиях глобализации

Качественные изменения, связанные с развитием инновации и техническим прогрессом, происходя-
щие в мировой экономике в условиях глобализации, обостряют конкурентную борьбу между странами, 
регионами, предприятиями, способствуя тому, что конкурентоспособность производителей становится 
силой государства.

В данной статье рассмотрены теоретические аспекты формирования национальной конкурентоспо-

собности в условиях глобализации. Авторы раскрывают критерии, источники и факторы, определяю-
щие сущность конкуренции и конкурентоспособности в целом. Приведены и проанализированы теория 
и взгляды отечественных и зарубежных ученых, а также авторский подход к определению сущности на-
циональной конкурентоспособности. Исходя из этого, национальная конкурентоспособность, по нашему 
мнению, это способность экономики обеспечить страну с высокими темпами экономического роста, до-
стигнутые на основе применения инновационных технологий, при эффективном использовании имею-
щихся ограниченных ресурсов, качественным образованием и развитой социальной и производственной 
инфраструктурой в зависимости от направления развития страны. Авторами рассмотрены сути каждого 
уровня конкурентоспособности и факторов, способствующих к повышению уровня конкурентоспособ-
ности региона, предприятия, продукции, их взаимосвязи. Проанализированы основные и ключевые эле-
менты, от которых зависит уровень конкурентоспособности предприятия, a также критерии оценки ин-
декса глобальной конкурентоспособности, место и роль Казахстана в нем.

Ключевые слова: национальная конкурентоспособность, региональная конкурентоспособность, кон-
курентоспособность предприятия, конкурентоспособность продукции, инновация, темпы экономическо-
го роста.

Қазіргі уақытта ұлттық бəсекегеқабілеттілік 
ұғымы кез келген елдің дамуының басты 
көрсеткіші болып табылады. Жаһандану 
үрдістері нəтижесінде əлем мемлекеттерінің 
басым көпшілігі əлемдік нарықтардағы ұлттық 
бəсекеге қабілеттілікке көп көңіл аударуда.

Осыдан екі жыл бұрын Елбасымыз Үкімет-
тің алдына Қазақстанды əлемнің бəсекеге ең 
қабілетті 50-елдер қатарына қосуды міндет етіп 
қойған болатын. Ал Қазақстан Президентінің 
жақындағы Жолдауы барысында мемлекетіміздің 
алдына жаңа асу – осы дүниежүзілік абыройлы 
«жарыста» 30-қатарға көтеріліп, 2050 жылға 
қарай əлемнің ең дамыған 30-мемлекеттері са-
нына қосылуды қойып отыр[1].

Осыған орай, Қазақстанда бəсекеге қабі-
летті ұлттық экономика қалыптастыру мен 
ұлттық бəсекеге қабілеттіліктің мəнін анықтау 
үшін отандық жəне шет елдік ғалымдардың 
көзқарастары мен теорияларын кешенді əрі 
жүйелі түрде қолдану қажеттілігі туындайды. 

Көптеген жылдар ішінде, бəсеке мен 
бəсекегеқабілеттіліктің мəнін зерттеуші ғалым-
дар түрлі қағидаларды анықтап, сондай-ақ əр 
қайсысы түрлі көзқараста бəсекегеқабілеттіліктің 
қайнар көздері мен факторларын ұсынды. 

Экономикалық əдебиеттерде бəсекегеқабі-
лет тілікке түрлі анықтамалар келтіріледі. Мəсе-
лен, ресейлік профессор Л.С. Бляхман:

«Бəсекеге қабілеттілік – бұл тауарлар мен 
қызмет түрлерінің əлем дік немесе ұлттық 
(егер басқа елдерден импорт мүмкін емес не-
месе қиын болса) нарықтарының берілген 
сегментінде жасалған қосымша құн үлесін 
қалыпты ұстап тұру жəне көбейте алу қабілеті, 
өзінің бəсекелік артықшылықтарын дамы-
ту жəне тиімді пайдалана алу қабілеті» деп 

анықтама береді. Жəне мұнда ол, ғаламдық, 
ұлттық жəне аймақтық деңгейлердегі бəсекеге 
қабілеттіліктің негізгі нысанына бүтіндей са-
ланы емес, өзара алмастырылатын тауарлар 
мен қызметтер, баламалы өндіріс технологи-
ялары, өткізу мен сатудан кейінгі қызметтер 
ұсынылатын, мезаэкономикалық кешендер 
əрекет ететін, саларалық кластерлер құрылу 
шегінде жаңа өнім жасалатын, шикізаттан 
соңғы өнімге дейінгі – бүкіл технологиялық 
цикл, əрі өнімді сатқаннан кейінгі, оны 
тұтыну барысындағы талап, қажеттіліктерді 
қанағаттандыру жүзеге асатын нарық сегментін 
жатқызады. Бəсекегеқабілеттілікті бағалаудың 
құндық көрсеткіші ретінде еңбек өнімділігін 
атайды [2, 17 б.]. 

У.Б. Баймұратовтың ойы бойынша: 
«Ұлттық экономиканың бəсекеге қабілеттілігі, 
экономикалық жүйенің бəсеке жағдайында, 
тауарлар мен қызмет түрлерінің ішкі жəне 
сыртқы нарықтарында адамдардың материал-
ды жəне рухани қажеттіліктерін халықаралық 
экологиялық стандарттарды қадағалай оты-
рып қанағаттандыра алу қабілеті». Бəсекеге-
қабілеттілік елдің түпкі мақсаты емес, тек 
өмір сүру сапасын жақсарту құралы екенін, əрі 
экономиканың адамдардың денсаулығына зиян 
келтіретін тауарлар мен қызмет түрлерін өндіре 
алу қабілетін гуманитарлық тұрғыда бəскеге-
қабілеттілік ұғымына қарсы екенін де атап 
көрсетеді [2, 66 б.]. 

Академик К.А. Сағадиев бəсекеге қабілет-
тілікті əрбір елдің жоғары əрі тұрақты 
экономикалық өсу қарқынын қамтамасыз ете алу 
қабілетімен анықтайды. Оның анықтамасының 
профессор Л.С. Бляхманнан айырмашылығы, 
К.А. Сагадиев еңбек өнімділігін бəсекеге 

қабі леттіліктің негізгі нысаны ретінде емес, 
бəсекеге қабілеттіліктің индексін анықтаушы 
факторы ретінде қарастыруында болып тұр. 
Бəсекегеқабілеттілік əрі қуатты талдаушы 
құрал, себебі осы көрсеткіш арқылы əрбір 
елдің жай-күйін білуге, əрі саяси құрал, себебі 
бəсекегеқабілеттілік бір мезгілде қоғамның 
демо кратиялық дамуы мен өмір сүрудің жоғары 
стандарттарын қамтамасыз етеді, деп атап 
көрсетеді [2, 89 б.]. 

Профессор МФПА Р.А. Фатхутдинов, 
бəсе кеге қабілеттілікті субъектінің дəл сол 
мезгілдегі, нақты бір нарықта көшбасшы бола 
алу қабілетімен, бəсекелестермен бақталастықта 
жоспарланған мақсаттарға жету жолында, өзінің 
бəсекелестік артықшылықтарын, басқарылатын 
нысанның артықшылықтарын басқара алу 
қабілетімен анықтайды. Бəсекеге қабілеттілікті 
ол стратегиялық (ұзақ мерзімдік, нысанға неме-
се жүйеге енуде), тактикалық (қысқа мерзімдік, 
нысан үдерісінде) жəне шұғыл (ағымдағы 
уақыттағы нарықта) деп бөледі [2, 269]. 

Ұлттық бəсекегеқабілеттілік дегеніміз, 
біздің ойымызша, елдің даму бағытына қарай, 
экономиканың шектеулі ресурстарды тиімді 
пайдалана оырып, инновациялық технология-
ларды қолдануға негізделген, елді сапалы білім, 
дамыған əлеуметтік жəне өндірістік инфра-
құрылым жəне экономикалық өсудің жоғарғы 
қарқындарымен қамтамасыз ете алу қабілеті. 
Табиғи ресурстардың шектеулігі, оларды тиімді 
пайдаланумен қатар, инновацияға негізделген 
экономикаға көшу қажеттілігін тудырады. 

Адам инновацияның қайнар көзі мен қозғау-
шы күші. Сондықтан, елдің инновациялық да-
муы адам еңбегінің, оның ғылыми-ағартушылық 
деңгейінің тікелей нəтижесі болып табылады.

Ұлттық бəсекеге қабілеттілік өте кең ұғым, 
ол бəсекеге қабілеттіліктің түрлі деңгейлерінің 
əсерінен құралып, экономиканың түрлі субъек-
тілерінің тиімді шаруашылық қызмет терінің 
нəтижесі болып табылады. Сондықтан, эко-
но ми каның маңызды субъектісі ретіндегі 
кəсіп орындардың нарықтық экономикадағы 
бəсекелік артықшылықтарын қалыптастыруға 
ықпал ететін факторларды бағалап, олардың 
жаңа жағдайларда əрекет ету ерекшеліктерін 
қарастырудың маңызы зор. 

 Сонымен, бəсекегеқабілеттілік категория-
сын бірнеше деңгейлерде қарастыруға болады 
(1-сурет):

• I деңгей – өнімнің бəсекегеқабілетті- 
лігі; 

• II деңгей – кəсіпорынның бəсекегеқа-
білеттілігі; 

• III деңгей – аймақтың (саланың) 
бəсекегеқабілеттілігі; 

• IV деңгей – елдің немесе ұлттық 
бəсекегеқабілеттілік.

Бəсекеге қабілеттіліктің бұл деңгейлері ара-
сында тығыз байланыс пен тəуелділік бар. Олар-
ды деңгейлер иерархиясы түрінде көрсетуге бо-
лады:

өнім– кəсіпорын–аймақ–ұлттық экономика

Өнімнің бəсекеге қабілеттілік деңгейі 
кəсіпорынның бəсекелік қабілеттілік деңгейін 
анықтайтын негізгі элемент болып табылады. 
Себебі, кəсіпорынның бəсекегеқабілеттілігін 
бағалау, оның тауарын басқа фирмалардың 
көпшілік арасында жоғары деңгейде бағаланған 
жəне дəл сол уақыт кезеңінде жоғары бəсекелік 
қабілетке ие болған, өнімдерімен салыстыру 
негізінде жүргізіледі.

Кəсіпорынның бəсекеге қабілеттілік дең-
гейін анықтайтын басқа шешуші элемент кəсіп-
орынның өзі, яғни оның басқарушылық əлеуеті, 
өндірісті ұйымдастыру əдістері, өнді рістік база, 
техникалық деңгейі мен оны пайдаланудан 
келетін экономикалық тиімділігі мен өнімнің 
өзіндік құны болып табылады. 

Аймақтың бəсекеге қабілеттілік деңгейі 
оның аймақтық органдарының бизнес ортаға 
инвестициялар тарту арқылы осы аймақтың 
кəсіпорындарына қаржылай жəне басқалай 
қолдаулар көрсетулері, тұрғындарының өмір 
деңгейі мен білім сапасын жақсарта отырып, 
табиғи ресурстар мен климаттық жағдайлар, 
еңбек ресурстары мен, олардың біліктілігі, 
ғылыми, басқарушылық əлеуеті, осы аймақтың 
дамыған инфрақұрылымы сияқты бəсекелік 
артықшылықтарын дұрыс пайдалана алу 
қабілетімен анықталады. 

Ұлттық бəсекеге қабілеттілік деңгейіне 
ортамерзімдік перспективада тұрақты бо-
латын, елдің аймақтары мен институттары 
көрсеткіштерінің ұлттық экономикалар бəсекеге 
қабілеттілігін бағалау рейтингісінің критерийла-
рына сəйкес келетін жай-күйі. 

Бұл сол нарықтағы балама тауарламен тең түсуге ықпал ететін, 
тауардың сапалық жəне құндық қасиеттерін бойына жинайтын, сондай 
ақ, тұтынушылардың талаптары мен сұранысын қанағаттандыруда 
бəсекелесінің тауарына қарағанда қандай да бір артықшылықтарға ие 
бола алатын, тауалар мен қызмет түрлерінің қасиеті.

Кəсіпорынның өндірісінің экспортқа бағытталуынан, материалдық 
капиталды тиімді пайдалану мен сату көлемінен, сыртқы ортаның 
өзгеруіне жылдам бейімделуі мен даму қабілетінен, сондай ақ, еңбек 
ресурстарының жоғарғы даму деңгейінен, қойылған мақсаттың 
орындалуына жетелейтінен жоғары буын жетекшілері мен бизнестің 
қаржылай қамтамасыз етілуінен тəуелді; кəсіпорынның шығаратын 
өнімінің бəсекеге қабілеттілігіне қарай нарықтағы (ішкі жəне сыртқы) 
алатын үлесінің дəрежесі.

 Аймақтық органдардың жеткілікті табиғи-шикізат ресурстары 
(климат, географиялық жағдай), еңбек ресурстары жəне олардың 
біліктігі, ғылыми, басқарушылық əлеуеті, өндірістік базасы, сон-
дай ақ, кəсіпкерлік климат, жұмысшы күші құны, осы аймақтың 
инфрақұрылымы сияқты бəсекелік артықшылықтарды пайдалана 
отырып, бизнес ортаға инвестициялар тарту, экономиканың басым 
салаларын, инфрақұрылымдар мен шағын бизнесті дамыту арқылы, 
тұрғындардың өмір сүру деңгейін көтеру қабілеті. Бұл кезде аймақ 
нарық кеңістігінде басымшылық жағдайға ие бола отырып, өндірістік 
күштерін дамыту мен шаруашылықты аймақтық ұйымдастырудан 
жоғары пайда алуға мүмкіндік алады.

Экономикалық (адами, табиғи жəне қаржы ресурстары, капитал, 
ғылыми-ақпараттық əлеует, инфрақұрылым), əлеуметтік (өмір сапасы 
факторлары) жəне саяси (ақша-несие, фискал сасаты, инвестициялық 
тартымдылық, елдегі саяси тұрақтылық ) факторлармен берілетін, ішкі 
жəне сыртқы нарықтардағы жағдайы мен динамикасын сипаттайтын 
көрсеткіштер арқылы бейнеленетін, елдің жай –күйі.

1 деңгей – өнімнің 
бəсекеге қабілеттілігі

2 деңгей- кəсіпорынның . 
бəсекеге қабілеттілігі

3 – деңгей
аймақтың . бəсекеге 
қабілеттілігі

4 деңгей – ұлттық 
бəсекеге қабілеттілік

 

 

 

1-сурет – Бəсекегеқабілеттіліктің əрбір иерархиялық деңгейінің мазмұны 
Ескертпе: автормен жасалған

Жаһандық бəсекеге қабілеттілік Индексі, 
алғаш рет 2004 жылы жарияланған, 12 көр сет-
кіштен тұратын - «Институттар сапасы», «Инфра-
құрылым», «Макроэкономикалық тұ рақ  тылық», 
«Денсаулық жəне бастауышта білім беру», 
«Жоғарғы білім беру жəне кəсіптік дайындық», 
«Тауарлар мен қызмет көрсету нарықтарының 
тиімділігі», «Қаржы нарығының дамуы», «Тех-
но логиялық деңгей», «Нарық көле мі», «Компа-
нияның бəсекеге қабілеті», жəне «Инно вациялық 
əлеует» бағалау критериі болып табылады. 

Өкінішке орай, сарапшылар Қазақстанның 
экономикасының күшті жақтарына тек бай 

табиғи ресурстары жəне біршама сауатты макро-
экономикалық менеджментті жатқызса, əлсіз 
тұстарына - білім беру, денсаулық сақтау, қаржы 
секторы, бизнес-климатты, инфрақұрылымды, 
компанияның бəсекеге қабілетін қоса, сондай ақ, 
брократиялық процедуралар мен коррупцияның 
жоғары деңгейін жатқызды [4].

Профессор К.Б. Бердалиевтің ойы бойын-
ша, «Бəсекегеқабілеттілікті кешенді қарастыру 
керек, себебі ол өзін тек өндіріс пен айналымда 
ғана емес, сонымен бірге қоғамдық қызметтер ая-
сында, соның ішінде интеллектуалдық меншікті 
көрсетеді, ал соңғысы бəсекеге қабілеттің 

күрделі жəне шешуші негізін құрайды» дейді. 
Кəсіпорын үшін, адами ресурс басты əлеуеттік 
мүмкіншілік, себебі, оның кəсіби сапасының 
арқасында, адам жасайтын еңбек өнімділігі 
бəсекеге қабілеттіліктің шешуші элементіне ай-
налады [2, 239].

Еңбек өнімділігін елдегі білім деңгейі мен 
сапасы, сондай-ақ кəсіпорынның персоналды 
оқыту, жұмысшылардың біліктілігін арттыру 
жөніндегі өзінің шешімдері жəне менеджменттің 
тиімді жүйесін құру сияқты түрлі факторлар 
анықтайды.

 Кез келген саланың бəсекеге қабілеттілігін 
дамыту ішкі жəне сыртқы факторлардың 
үйлесімді кешенін құру арқылы қол жеткізіледі. 
Ішкі факторлар кəсіпорынның өзіне тəуелді, даму 
басымдығы қаншалықты дұрыс таңдалуынан, 
оның қызметінің сəтті болуы анықталады. 
Сыртқы факторлар, кəсіпорынға тəуелсіз, олар 
мемлекет пен нарықтың əсерінен құралады. 

Осыған байланысты кəсіпорынның бəсекеге 
қабілетінің деңгейінің артуына əсер ететін ба-
сты факторларды анықтауға болады: 

•  өндірістің ұйымдық-басқарушылық, 
материалдық-техникалық, логистикалық дең-
гей лері; 

• маркетинг деңгейі, жарнаманы, кəсіп-
орынның ақпараттық қамсыздандырылуын қоса 
алғанда тауарды жылжытуға шығындар;

• тұтынушылардың талаптарына, техни-
калық шарттар мен стандарттарға, жəне ең 
бас ты сы экология тұрғысынан нормативтік 
талаптарға сəйкес келетін өнімнің сапасы;

• кепілдемемен қамтамасыз ету, тауарды 
жеткізу мерзімі (өңдеу, жасау, сату), сервисті 

ұйымдастыру ;
• өндірушінің имиджі, бренд жасау, сауда 

маркасы, өнімінің авторлық құқығы;
• кəсіпорын шығаратын тауарға деген ішкі 

жəне сыртқы тұтынушылардың сұраныс көлемі, 
яғни өнімнің экспортқа бағытталуы; 

• өнімді сатып алушы жақтың персоналық 
оқытуды қамтамасыз ету;

• кəсіпорынның тауарға беретін кепілдеме 
мерзімі, тауардың өзіндік құны мен сату 
бағасы,төлем шарттары ;

• өнімнің инновациялық сипаты, тауар не-
месе қызмет түрінің жаңашылдығы, сондай-ақ 
нақты нарықта шығарған тауардың өзектілігі;

• тұтынушының тауар (қызмет түрі) жай-
ында хабарлылығы;

• елдің макроэкономикалық саясаты. 
Қорыта келгенде, кез келген салада шаруа-

шы лық субъектілердің қызмет етуі мен бəсекеге 
қабілеттілік деңгейін анықтаушы факторлар 
арасындағы ең маңыздысы бизнестің дамуы-
на, яғни дамыған нарықтық инфрақұрылым, 
жағымды фискалдық жəне ақша-несие саясат-
тары сияқты, жалпы экономикалық жағдай жа-
саушы мемлекеттік реттеу болып табылады. 
Дегенмен де, біздің ойымызша əлемдік бəсекеге 
қабілеттілікке қол жеткізу үшін кəспорын-
дардың өз əрекеттерінің маңызы басымырақ. 
Кəсіпорын –  бұл экономиканы бəсекеге қабі-
лет ті етуші нағыз күш. Сондықтан, үкімет 
өзінің макроэкономикалық құралдарымен 
экономиканың дамуына немесе керісінше, əсер 
ете алғанымен де, осы елде жұмыс жасаушы 
кəсіпорындардың өз əрекеттері мен стратегия-
сынсыз, елді бəсекеге қабілетті ете алмайды.

